
Etsen raꞌseira guaꞌutaben ɨ ma guatiaujseijra

Eꞌijna ɨ tɨ etsen raꞌseira guaꞌutaben ɨ ma guatiaujseijra muetsi 
pu eme guame, ɨ pa guaꞌtaben ɨ ma kɨmeꞌn guatiaujseijra 
aꞌchuma meri tiuꞌrɨꞌre ɨ tɨ tiaꞌurajpi eigua etse ɨ nia Neteꞌjijbeꞌ 
niajta teꞌyuꞌxa ɨ neniukajkɨmeꞌ. Nayeri MIBES 3 ɨ MEVyT 
Indígena Bilingüe. Eꞌijna ajpu guaꞌiguataben ɨ tiamua ajta 
ɨ baujsi tɨpuꞌa meri raꞌjpuaꞌjteꞌn ɨ Tɨ tiujsaɨreꞌ 1 Baujsi 
tiguaꞌyuꞌxa. Autamuaꞌrera tɨkɨn guaꞌiguataben rusaxuꞌika.

Ruxeꞌbeꞌ pa raꞌujijbeꞌn natiamuꞌa eꞌijna ɨ tɨ etsen raꞌseira 
guaꞌutaben ɨ ma guatiaujseijra patɨꞌ kaixɨ guaꞌtaba, pejpi 
guaꞌutaꞌixateꞌn ɨ tiamua pajta ɨ baujsi eꞌijma yeꞌi teꞌyuꞌxan ɨ 
ma guatiaujseijra etse.

Guatagua e’ijtɨ te’itiaura’stɨme:

 a) Anakaikan patɨꞌ guaꞌtaba ɨ ma kɨmeꞌn guatiaujseijra

• Yapapuꞌ ɨ mɨ tiuꞌtaguausin ɨ 4 tɨ tiaꞌraꞌsi ɨ yuꞌxari tɨ 
tiuꞌtaujxeꞌbeꞌsin amajna ɨ: tɨ etsen raꞌseira guaꞌutaben ɨ 
ma guatiaujseijra, ajta eꞌijtɨyeꞌi meti tetiaujseijra, ɨ ma 
etsen guatiaujseijra, ajta ɨ tɨ raꞌxa ɨ tɨ xaꞌpɨꞌn.

• Eꞌijna ɨ yuꞌxari, aɨjpa tiuꞌtaguabi ɨ muaꞌtijraꞌ tɨ 
kɨmeꞌn antiujmuꞌare, naꞌri ɨ tɨ guaꞌtesiseꞌi, nusu ɨ tɨ 
baꞌkanjapua antiujmuꞌare.

• Guateseira ɨ tɨ kɨmeꞌ uꞌtiaujsei ɨ pa guaꞌtaben patɨꞌjpi 
raꞌunaijmireꞌn, pataꞌ raꞌutiauni aꞌutɨ aꞌmuareꞌri tɨpuꞌa 
peri guaꞌtaba, muatiabaꞌɨri ɨ pa etsen raꞌseira, peyoꞌita 
eꞌijtɨ tiraꞌxata jaꞌme, tɨpuꞌa teꞌyuꞌsiꞌgua ɨ pajkai yoꞌite 
tiamuꞌa nusu pajkai ramuꞌajka tiꞌ tɨtɨ pɨ guataujmuꞌa, 
tɨji amiteraꞌ ɨ taꞌseijratiꞌgua, nusu seika tiꞌtɨ.

 b) Puaꞌ peri guaꞌtaba ɨ ma kɨmeꞌn guatiaujseijra

• Guanaijmireꞌ ɨ pa guaꞌixateꞌn sei ajta sei ɨ tébi eꞌijtɨ 
tiraꞌxata jaꞌme ɨ tɨ autechesin tɨ kɨmeꞌn guatiaujseijra.

• Guaixateꞌ ɨ tiamuai ajta ɨ bastaꞌ tɨkɨn ɨ tɨ kɨmeꞌn 
guatiaujseijra aɨjpu kɨmeꞌ tiꞌbaɨreꞌ tɨ iramuaꞌre 
aꞌchutɨ ari tiuꞌrɨꞌre ɨ tɨ tiuꞌjmuꞌate ɨ tɨ tiaꞌurajpi muꞌitɨ 
etse. Ajta, tɨ iramuaꞌre tiꞌtɨtɨ eꞌniaꞌ aꞌtura tɨ ajtaguaꞌ 
iꞌguaujmuꞌateꞌn majkaixɨ tiamuꞌa rarɨꞌre tiꞌtɨ ma 
rumuaꞌte.

• Guaꞌutaseijrateꞌ ɨ ma kɨmeꞌn guatiaujseijra pajta 
guaꞌixteꞌn tɨkɨn rɨꞌri ma muataꞌiguaꞌu tɨpuaꞌ makai tiꞌtɨ 
joꞌita ɨ taꞌyuꞌsiguajme ɨ tɨ kɨmeꞌn guatiaujseijra etse.

• Aujijbeꞌ mɨ tɨ tiuꞌixate guaꞌjamuan mɨ ma 
guatiaujseijra, paguaꞌseira niki mayoꞌita muaꞌra eꞌijpa 
tigoꞌixa ayan tɨ ma maru sɨmuꞌan, maj raꞌyuꞌxan, 
maj ratasɨmuꞌan, nusu seika tiꞌtɨ, naꞌri makai, 
paguaꞌutajuyeten eꞌijma raruren, kapa guaꞌixatiaꞌ 
eꞌijma tiraꞌunaijmireꞌn.

• Guaꞌureꞌpijteꞌ sei ajta sei ɨ ma kɨmeꞌn guatiaujseijra 
mejmi meri tiaꞌunaijmireꞌn rujɨmuꞌa.

• Guaꞌutaꞌixateꞌ micheꞌ raꞌujijbeꞌn xajtariꞌ na tiamuꞌa 
tɨjnaꞌ tiꞌiguaꞌuriꞌraꞌ mejmi tiaꞌunaijmireꞌn ma 
raꞌkaguiꞌtiaguaꞌ ɨ jaujxaꞌ amiteraꞌkan kuꞌxa kɨme tɨji 
rɨꞌristan tɨ iraꞌurauna tɨpuꞌa autiaɨtsen, a yapuꞌ.

• Tɨpuꞌa saɨ kai rayɨꞌtɨguaꞌn ajtaguaꞌ pa ruꞌkaixatiaꞌjraꞌni 
eꞌijtɨ tiaꞌuguachesin mɨ tɨ etsen uꞌtiaujsei, na tiamuꞌa 
guaꞌixateꞌ tɨji rusaɨ teꞌjyuꞌxajraꞌni tɨ raꞌnaijmireꞌn.

 ch) Tɨpuꞌa peri guaꞌutaben ɨ ma kɨmeꞌn guatiaujseijra

• Tɨpuaꞌ peri raꞌntipuꞌariteꞌsimeꞌn ɨ pa guaꞌtabe,  
peti guaꞌutatiautsiꞌreꞌn papuꞌjpi mɨ tiaɨte ɨma  
kaꞌnijraꞌ guatauraꞌ ɨ ma rataguakaꞌ ma guatiaujsei.

• Irasei ti xapɨꞌn mɨ me etsen guatiaujsei pamɨjna  
etse raꞌseira ajta eꞌijtɨ yeꞌi taꞌseijreꞌ eꞌijpa tiꞌmuaꞌtse.

Ɨ tɨ iraꞌujijbeꞌn xajtariꞌ ajta iyoꞌita jaꞌrani eꞌijna ɨ tɨ 
tiuꞌixateꞌ, muatiabaꞌɨri pa raꞌseira paguaꞌutaben ɨ ma etsen 
guatiaujseijra kapurɨꞌ guaꞌutamuareꞌristeꞌsin ɨ tiaɨte.

Ayapuꞌ upuaꞌri tɨ Etsen raꞌseira guaꞌutaben  
ɨ ma guatiaujseijra aꞌchu tɨ ari tiuꞌrɨꞌre

Fin del Instructivo del aplicador  
para la evaluación formativa


